
1. Իրավական ակտի անհրաժեշտությունը. 
	Հայաստանի Հանրապետության կառավարության որոշման նախագծով նախատեսվում է Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման N 9 և N 9.1 հավելվածների աղյուսակներում կատարել փոփոխություններ, որը պայմանավորված է «1056․ Կինեմատոգրաֆիայի ծրագիր» «11003․ Կինոծրագրերի իրականացում» միջոցառման՝ 2026 թվականի համար հաստատված արդյունքային ցուցանիշների ճշտմամբ:
 
1. Ընթացիկ իրավիճակը և խնդիրները.
	«1056․ Կինեմատոգրաֆիայի ծրագիր» «11003․ Կինոծրագրերի իրականացում» միջոցառման «Հ.Մալյանի դերասանի թատրոն-ստուդիայի ներկայացումներ, քանակ», «Կինոտարեգրության արտադրություն,  իրադարձությունների վավերագրում, քանակ» և «Խաղարկային, վավերագրական և անիմացիոն կինոնկարների արտադրության ոլորտում ստեղծագործողների և արտադրողների ընդհանուր թվից իգական սեռի մասնաբաժինը, տոկոս» տողերի արդյունքային ցուցանիշներում տեղի են ունեցել տեխնիկական վրիպակներ:
	Մասնավորապես՝
· «Հ.Մալյանի դերասանի թատրոն-ստուդիայի ներկայացումներ, քանակ» տողի արդյունքային ցուցանիշը նշվել է՝ 1, սակայն տարեկան արդյունքային ցուցանիշը նախատեսված է 50, իսկ առաջին կիսամյակը՝ 25,
· «Կինոտարեգրության արտադրություն,  իրադարձությունների վավերագրում, քանակ» տողի արդյունքային ցուցանիշը նշվել է՝ 50, սակայն կինոտարեգրության արտադրության քանակը նախատեսված է 1 միավոր,
· «Խաղարկային, վավերագրական և անիմացիոն կինոնկարների արտադրության ոլորտում ստեղծագործողների և արտադրողների ընդհանուր թվից իգական սեռի մասնաբաժինը, տոկոս» տողի առաջին կիսամյակի արդյունքային ցուցանիշը նշվել է՝ 25, սակայն տվյալ տողի ցուցանիշը բոլոր եռամսյակների համար նախատեսված է 50 միավոր:

1. Կարգավորման նպատակը և բնույթը.
	«1056․ Կինեմատոգրաֆիայի ծրագիր» «11003․ Կինոծրագրերի իրականացում» միջոցառման ճշգրիտ ապահովման նպատակով առաջարկվում է Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման N 9 և N 9.1 հավելվածների աղյուսակներում կատարել արդյունքային ցուցանիշների շտկում՝ «Հ.Մալյանի դերասանի թատրոն-ստուդիայի ներկայացումներ, քանակ» տողի համար սահմանել՝ առաջին կիսամյակում 25 և տարեկան 50 միավոր, «Կինոտարեգրության արտադրություն,  իրադարձությունների վավերագրում, քանակ» տողի համար սահմանել՝ 1 միավոր,  «Խաղարկային, վավերագրական և անիմացիոն կինոնկարների արտադրության ոլորտում ստեղծագործողների և արտադրողների ընդհանուր թվից իգական սեռի մասնաբաժինը, տոկոս» տողի բոլոր եռամսյակների համար սահմանել՝ 50 միավոր:
	Տվյալ շտկումները ֆինանսական փոփոխություն չեն առաջացնում:

1. Նախագծի մշակման գործընթացում ներգրավված ինստիտուտները և անձինք.
	   Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:

1. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
	«Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: 

1. Իրավական ակտի կիրարման դեպքում ակնկալվող արդյունքը. 
Ապահովել «1056․ Կինեմատոգրաֆիայի ծրագիր» «11003․ Կինոծրագրերի իրականացում» միջոցառման 2026թ-ի համար նախատեսված արդյունքային ցուցանիշների ճշգրիտ կատարումը:

1. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
  Համապատասխանում է:
1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). 
«Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ ստեղծարար,   տաղանդավոր   անհատ   արվեստագետների   համար բարենպաստ միջավայրի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը, ֆինանսական միջոցների և մասնագիտական ռեսուրսների կենտրոնացումը, իրավական, սոցիալ-տնտեսական կարգավիճակի և հարաբերությունների հստակեցումը:

1. Այլ տեղեկություններ.
 Չկան:
